
Minisr-dãmbã maana b wakat fãa tigsgã Waogdg 

yʋʋmd 2024, sẽoog kiuug rasem 10, arb daare, 

yibeoog wakat a 9 n tall n tãag zaabr wakat a 1 sẽn 

loog mn 13, 

Sõnegselãns Kapitɛnd Ibrahim TARWOORE sẽn ya tẽngã taoor soab n le ya 

Minisr-dãmbã tigsg taoor soab n lʋɩ tʋʋmdã taoore. 

 

 

 

B zĩndame n bal n wegs daarã koe-zutu, n kelg koees b sẽn wa n taas-ba, n lʋɩɩs 

neb tʋʋm taoore, la b kõ sor tɩ b sigl tʋʋm tẽn-taase. 

I.1. PERZIDÃAS DI FASO TƲƲM ZĨIGẼ  

Minisr-dãmb tigsgã gãnega noy a yiibu . 

Pipi noorã kẽed sull ning sẽn get tẽn-torã bũmb fãa yalẽ, a welgr bɩ a sõdgr yell 

b tɩ boond tɩ koɛɛg tɩ Ayɛnsi wã tʋntʋmdre, a yõngeng la nao-kẽn luglgu. 

No-kãngã raab yaa sẽn na n yɩlẽ n luglg sull sẽn get bũmb fãa yalẽ la welgr bɩ a 

sõdgr bãngr Burkĩna Faso. Sul-kãngã na n sõngame tɩ b tõog n manes yɛlã, bãng 

sẽn be, tõe n welg la b sõdge. Rẽ tõogd n lagma fãa n siglg zĩ-yɛnga, tɩ sakdẽ la 

ya naana. 

 Noorã sẽn dɩk tɩ b na n tõog n zĩndg sull sẽn get tẽn-torã bũmb fãa yalẽ, a welgr 

bɩ a sõdgrã, na n yɩɩ sabab tɩ b fãoog pãens neng a ye tãa, n tõog n tigsd kibayã 

masã ne na-tʋʋlem.  

Noor a yiib soabã kẽeda tʋʋm-no-kãseng sẽn tar tõkr ne na-zakã, 

perzidãasdifaso, n get tẽngã waoor kũun-dãmb yelle, tɩ b boond tɩ gãrã sãnseleri 

dɛzordr burkĩnabè wã siglgu, a tʋntʋmdr la a tʋʋmã kẽn wilgri. 

No-kãngã woto wã yaa noor l°2018-079/PRES/GC sẽn da rɩk yʋʋmd 2018 bõn-

bɩʋʋng kiuug rasem a 3 daare, sẽn kẽed gãrã sãnseleri dɛzordr burkĩnabè wã 

siglgu, a tʋntʋmdr la a tʋʋmã kẽn lebg-n-manegre . 

Teoong sẽn wẽnd bɛd-bɛd n be no-paalgẽ wã la woto : 

- Ligdã tall-n-tʋm la a kiblg zu-raoog tek n lebga ligd zãab zu-raoogo ; 

- tʋmtʋmdbã zãab la b kiblg tʋʋm-noor luglgu ; 

- tʋʋmã mag-n-gɛsg la b gãnegr tʋʋm-noor luglgu ; 

- tʋʋm-noor sẽn da get-a yɛl bʋ-kaoor wɛɛngẽ wã, b rɩk-a-la no-paalgã pʋgẽ 

n tõk ne Sekretaarya zerall tʋʋm-noorã; 

- tʋʋm-noy a yi sẽn na n get tʋʋmã yell luglgu ; 

- tʋʋm-no-kãseng get tẽngã waoor kũun-dãmb yell tʋʋmd taoor soab naam,  

a sẽn da rɩt yʋʋm a nu (05) tõr lebga yʋʋm a tã (03) masã. La yʋʋm a 

tãabã loogr poore, b tõe n le maneg n paasa vugr yʋʋm a tã. 

No-kãngã gãnegrã na n sõngame tɩ gãrãsãnseleri dɛzordr burkĩnabɛ tʋʋm-noorã 

pãng paas a tʋʋmẽ n yɩɩg pĩnda. 

I.2. LAOG KẼGSGO, NE A TALL-N-TƲM LA YIDGR SOAY BAOOB 

MINISTƐƐR 

Minisr-dãmb tigsgã gãnega noor n kõ sor masã tɩ kibay kũuni, rog-n-mik 

koglgo, te-naanego, la tẽn-kaagr ministɛɛr tʋʋm-noy kẽer tʋʋm sẽn kẽed yõod bɩ 

yãkd lãmpo ligd-kẽedsã zugu. 

Tẽn-kaagrã wɛɛngẽ, Burkĩna Faso, b lebg n manegame tɩ sãamb ro-gãase, 

vʋʋsgo, yõ-noogr la pemsg tʋʋm-vʋʋsg sasa zĩis tʋʋm le ya sõmbo, tɩ sakd tʋʋm 

n be yamleoogo. Ya b sẽn kẽes yam-paal tʋʋmẽ wã, n wa ne maneg-kãngã. 

B wilgame tɩ noor l°2017-0377/PRES/PM/MCAT/MINEFID sẽn dɩk yʋʋmd 

2017 sig-noy kiuug rasem 22 daare, sẽn kẽed ne b kõ sor tɩ b yãkdẽ lampo ligd-

kẽesẽ wã, yɛl wʋsg n paoog tʋʋmã pʋgẽ tɩ ka pit gill ye. La zu-loe-kãngã yaa tɩ 

tʋʋm wʋsg n da naage, tɩ b ligd-kẽeds yaool n da segd lampo ne  yãkr wã sẽn 

wilgã. 

Rẽnd no-kãngã lebg-n-manegrã yaa sẽn na n dems yel-bãmb masã n tõog tɩ sẽn 

segd n taẽ bɩ ta, wala tẽn-kaagrẽ, rog-n-mikẽ la te-naagẽ zĩisẽ. 

 

I.3.BƲ-KAOORE, NINSAAL YEL-SƐGDƖ WAOOGRE, TƲƲM-NOY 

KIBLGU, LA TÕOG TƲƲMD TEED GŨUB MINISTƐƐR 

Minisr-dãmb tigsgã sulgame n ges laloa saagdga sẽn kẽed ninsaalb la zak neb 

vɩɩm no-tũuds sebr Burkĩna Faso.  

Laloa saagd-kãngã, yaa Zatu l°AN VII 0013/FP/PRES sẽn dɩk yʋʋmd 1989, 

sɩpaolg kiuug rasem 16 daare, lebg-n-manegre, sẽn kẽed ninsaalb la zak neb 

vɩɩm no-tũuds sebr Burkĩna Faso, lebg n zĩnigr la a tũ-n-maanega .  

Laloa saagd-kãngã gãnegrã na sõngame, tɩ Burkĩna nin-buiid la neb nins sẽn get 

nin-saal yel-segdɩ wã yellã, paam ninsaalb la zak neb vɩɩm no-tũuds sebr sẽn 

zemsde, n tolg la tũud tõnd sẽn yalã, d rog-n-mikã. La yɩ sebr sẽn na n kell n tũ 

dũni wã noy sẽn gãnege, zems-n-taar wɛɛngẽ, yel-segdɩ wã yĩnga. 

Yel-paal sẽn kẽ ninsaalb la zak neb vɩɩm no-tũuds sebr pʋgẽ la woto : 

- noor ning sẽn da rɩk n luglg ninsaalb la zak neb vɩɩm no-tũuds sebr yʋʋr 

tekame ; 

- rogem sɛb la tẽng-n-biilim sɛb toor-toor gʋlsg la b tigim-n-bĩngr masĩn-

dãmb pʋg bɩ zamaan-yaoogã te-paalsẽ lebga bũmb sẽn tõe masã ; 

- rao ne rao bɩ pag ne a to yikãadem gɩdgame ; 

- sãan sẽn da wẽnegd n paam burkĩna tẽng-n-biilim a yikãadem daar bal ne 

Burkĩna bi-ribl bɩ a bi-pugla, pa le tõe ye ; 

- tẽng-n-biilim kũun tũuda ne a kaset sebr tarem masã ; 

- kãadem sẽn tũ ne rog-n-mikã la tũudum naoore, b na n mi a tiir masã 

ninsaalb la zak neb vɩɩm no-tũuds sebrẽ la kadengẽ. 

Minisr-dãmb tigsgã sakame tɩ b na n tall laloa saagd kãnga, n taas depite-rãmbã 

tɩ sulg n ges 

I.4. KOOB TƲƲMA, LA KOOM PƲGẼ LAOG KOGLG MINISTƐƐR 

Tẽn-tõrã kood bẽnego, nin-buiidã koglg rɩɩb wɛɛngẽ tʋʋm-noor tɩ boond koɛɛg tɩ 

Sonazɛs (SONAGESS) tʋʋm so-tũuds lebg n manesame, tɩ Minisr-dãmb tigsgã 

gãnega noor n wlig tɩ tũume la b sakame. 

No-kãnga yaa noor l°0669/PRETRANS/PM/MARAH/MEFP/MDICAPME sẽn 

dɩk yʋʋmd 2023 sigr kiuug rasem a 6 daare, lebg-n-manegr sẽn kẽed ne sak n 

deeg tɩ Sonazɛs (SONAGESS) tʋʋm so-tũuds tũume. 

No-kãngã gãnegrã yaa bũmb sẽn na n yɩ sabab n sõng tẽn-tõrã kood bẽnego, nin-

buiidã koglg rɩɩb wɛɛngẽ tʋʋm-noor tɩ boond koɛɛg tɩ Sonazɛs (SONAGESS) t’a 

tõog n maan a tʋʋm neer wa sẽn toge.  

I.5. LOZIND-DÃMBA, LEEBGO, NUG TƲƲMA, ÃNTERPIRIIS-

BÃOONES LA SẼN ZEMS-B YELL GESG MINISTƐƐR 

Minisr-dãmb tigsgã gãnega noor yaa noor l°94-233/PRES/MICM sẽn dɩk yʋʋm 

1994 sigr kiuug rasem 13 daare, tekre, sẽn kẽed tẽn-tõrã kood bẽnego, nin-

buiidã koglg rɩɩb wɛɛngẽ tʋʋm-noor tɩ boond koɛɛg tɩ Sonazɛs (SONAGESS) 

luglgu, la a tekre noor l°96-427/PRES/PM/AGRI-RA b sẽn dɩk yʋʋmd 1996, 

yʋʋm-sar kiuug rasem 13 daare. 

Toeoong sẽn ya bɛd noorã sẽn wa ne la woto : 

- b na n gesa masã yɛl maanego: koodã raag ligd sẽn zems nebã pãng 

luglgu, tʋmtʋmdb sẽn get la kogendẽ wã tʋʋmã gũusgu, goofneer tʋʋm-

no-bɛd la sul sẽn sõngd ninsaal rɩtla wɛɛngẽ, rɩɩb reegr masã ne sonazɛs, 

koodã tigsb la raadb sul luglgu, koodã bĩngr reezõ-rãmbẽ wã, la zems-n-

taar gãnegr ne koaadbã tɩ kood mui wã tɩ b raadẽ; 

- Sonzɛs tʋʋmã yalgre, koodã tigsga, a bĩngr la raasem wɛɛngẽ; 

- Sonazɛs ligdi, a sẽn tar tʋmdẽ, zĩis sẽn bĩngd kood la yɛl a taab sẽn sõngd 

pãng paoosgo; 

- Tʋmtʋmdb sõor paasg koodã zãab bɩ a bĩngr wɛɛngẽ, bũmb zãnga neb 

nins sẽn ya tʋʋm-mitb n tõe n ges koodã raabo, a bĩngr la tigsg yelle, n 

paas neb nins me sẽn tõe n bal la b mag n ges raagã tõnd tẽngã la tẽn-taas 

n kõ b sagls tɩ sõng tʋʋmdã.  

- No-kãngã gãnegr na songame, tɩ tẽn-tõrã kood bẽnego, nin-buiidã koglg 

rɩɩb wɛɛngẽ tʋʋm-noor tɩ boond koɛɛg tɩ Sonazɛs luglg no-tũuds zems ne 

sẽ be masã la a tʋntʋmdr paam lebg-n-gɛsg tɩ koodã raasem tũ wa sẽn 

segde.   

I.6. GALEN-TẼMS MEEB TƲƲMA, ZĨIS LA ZAG-GÃADS GESG YEEL 

MINISTƐƐRÃ ZĨIGẼ.  

Tigsga-rãmb rɩka dekre sẽn kẽed zag-gãadsã zĩis sẽn mag n boge, ne zags sẽn 

zoe n me n koosdẽ tigr vẽenem  laloa b sẽn gãneg nao-kẽna, bũmb b sẽn pa wae 

n maandẽ, b sẽn segd n tũ wɛɛngẽ.   

Tãrãzisẽo Gofneerã, laloa l°008-2023/ALT b sẽn dɩk yʋʋmd 2024, sẽoog kiuug 

rasem 20 daarã poore, ziniga ministɛɛr-rãmb sẽn lagem taab n lugl sull sẽn 

maand tʋmd-n-mens-rãmb sẽn be zĩis sẽn na n me zagse, la zags sẽn zoe n me 

koosg piuugr (pãng paasgo) tʋʋmẽ ligd zu-loees mag-n-gesga, sẽn na yɩlẽ n 

maan tʋʋmdã b tũ laloa kʋdrã n tʋmã magbo.          

Sull-kãngã wilgame t’a na n gesame tɩ zag-gãadsã meeb zĩis la zags sẽn zoe n 

me n koosdẽ tigr vẽenem zĩis 127, sẽn ya zĩ-koaasdb (pormotɛɛr imobilize-

rãmbã) 49 n so, n tũ laloa wã sẽn gãnegã.       

Nao-kẽnd-kãngã geta bũmb ning sẽn be nebã ne taab vɩɩm sʋka, d sã n na n ges 

wala nin-buiidã sẽn sɩd wɩsg b meng n da zag-gãads meeb zĩis ne zags sẽn zoe n 

me vẽenem-kãens zug ne pormotɛɛr-rãmb sẽn tar b titr fõosiye, bɩ sor-kũun sebr 

sẽn wilgd tɩ b tõe n maga zĩig n bog (n loti) ne koose, bɩ zĩig mag n bog 

(lotisma) b sẽn saag maaneg sakr sebre, bɩ zĩis leta wã sẽn zoe n maan bũmb a 

zugu (Oneya, Sonabɛll). 

Dekre-kãngã rɩkrã na n sõngame tɩ b tũ zagsã meeb zĩis ne zags sẽn zoe n me 

koosg piuugr nao-kẽn b sẽn ka wae n dɩkdẽ, laloa wã sẽn gãnege.  

II.1. Na-zakẽ minisr sẽn ya minisr ning sẽn get-a kibay kũuni, rog-n-mik 

koglgo, te-naanego, la tẽn-kaagr yellã zẽka koɛɛg tigsgã pʋgẽ, n wilg Burkĩna 

Faso sẽn tʋm neb tɩ b tɩ naag Nasõzini sull sẽn get kaorengo, ges-kãag la ãnduni 

laog yell b sẽn boond tɩ Inesko wã (UNESCO) sɛk 46 soabã, b sẽn yalsg tɩ na n 

yɩ yʋʋmd 2024, sẽoog kiuug rasem 21 n tãag a rasem 31 raar Niwu Deli sẽn ya 

Ɛ̃nd na-tẽngẽ wã.    

Burkĩna Faso, sẽn sak n deeg sedr-n-taarã sẽn kẽed ne ween-vɩʋʋgã, rog-n-mik 

la ãndũni laogã wɛɛngẽ wã, kẽesa a meng zãmaanã nao-kẽndrẽ, wala rog-n-mik 

laogã zu-raad koglgo, sẽn ya bũmb sẽn tar piu-kaseng n kõt zãmaana. Tõnd 

tẽngã sẽn tɩ naag sɛk 46 kãngã tʋʋmẽ wã, tõe yɩɩ sabat t’a paam n kẽes a rog-n-

mik laog a naas (4) soab (Tiyebel na-yirã) ãndũni laogã sʋka.    

II.2. Minisr ning sẽn get-a kademse, tʋʋm tõod pʋɩɩbo, la yõ-koglg yellã zẽka 

koɛɛg minisr-rãmba tigsgẽ, n wilg tɩ b yãka kiuug yʋʋmdã pʋgẽ, n kɩt tɩ neb nins 

tʋʋmd sẽn ta a tɛk tɩ b rɩk b tʋʋmd saab wʋʋsm sẽn boond tɩ retrɛt n be reezõ-

rãmbẽ, porvẽns-rãmbẽ la komind-rãmbẽ yik b toor n kẽng tɩ b tɩ sagl retrɛtã ligd 

b nusẽ.  

Tʋʋm-kãngã yɩɩ sẽn tʋm neb tẽn-tõrã gill reezõ-rãmbẽ, porvẽns-rãmbẽ la 

komind-rãmbẽ tɩ b tɩ maane, yʋʋmd 2023, bõn-bɩʋʋng kiuug n tãag yʋʋm-sar 

kiuugu. A tʋlsem-rãmbã sʋka, a ye n ya sẽn na n bao n bãng neb nins fãa sẽn 

dɩkd-b pãansõ wã soore, rat n yeel tɩ sẽn reegd-b retrɛta ligdi, pãansõ kãad sẽn 

deegd a kãad taag sẽn da tʋmd kaalem poore, pãnsõ b sẽn kõt kɩɩs b ba bɩ b ma 

kaalem poore, la b kams zu-loees nins sẽn bẽ-b retrɛtã sẽn segd b vɩɩmẽ wã. 

Reezõ nins pʋs b sẽn maood n baood bãana gãagã, b pa tõe n ta be n paam 

kebayã ye, ya yɩɩg la b toond n kamsd-ba.   

Tʋʋmdã sõngame tɩ b tõog n maan bũumb nins sẽn pugdã :  

- n maan reezõ fãa pãansõ rikdb sõdgr sebre ;  

- n paam tõkr ne pãansõ rɩkdb kẽer b sẽn kõ ligd sõor tɩ yɩɩd b sẽn da segd n 

kõ-bã ;   

- n yã tɩ pãansõ rɩkdb kẽer me ra reegda ligd sõor sẽn pa ta b sẽn da segd  n 

deegã ;    

- n yã tɩ b pa wilg pãansõ rɩkdb sẽn ki, pãnsõ wã sɛrvɩɩs-rãmbẽ ye ;  

Sẽn le paasde, ligdã yaoob nao-kẽnd-kãngã sõngame tɩ b paam n rems pãansõ-

rãmbã ligl hal b rɩkrã sɩngrẽ, wala noya b sẽn gãneg tɩ b segd n tũ wã tʋlsem, la b 

paam kiba-tikds me, ne kiba-vẽenes sebr reezõ-rãmbã, porvẽns-rãmbã la 

komind-rãmbã pãansõ rɩkdb zugu, sẽn na yɩlẽ n dɩk-b n lebg n kẽes gofneer 

tʋmtʋmdb nins sẽn dɩk-b b retrɛtã kɛɛsẽ (KARFO).  

II.3. Minisr ning sẽn get-a Burkĩna ne tẽn-taas zoodo, zems-n-taar na zĩnd tẽmsã 

ne taab sʋka, la burkĩnabɛ-rãmb sẽn be tẽn-zẽms yellã zẽka koees a tãab (03) 

minisr-rãmbã tigsgẽ. 

Pipi koɛɛgã yaa sẽn na n togs Afrik zĩ-koɛɛgẽ (sayell) tems a tã sẽn mobg taab 

bũmb wʋsg zug (AYEYƐS) taoor-rãmb (prezidã-ramb) pipi sɛk-kaseng b sẽn 

maan yʋʋmd 2024, sẽoog kiuug rasem a 6 raar Niyamey sẽn ya Nizɛɛr na-tẽngã 

sẽn yɩ to-to.        

Sɛkã tʋls-kasengã yaa sẽn na n paas tẽms a tãabã zems-n-taar pãnga (Mali, 

Nizɛɛr, Burkĩna Faso) ne «Sayɛll tẽmsã lagem-n-taar» nao-kẽndr zinigr tʋʋm 

baasgo.      

Temsã taoor-rãmb sɛk-kãngã pʋgẽ, Burkĩna Faso tẽngã taoor soaba, Sõ Egselãns 

kapitɛnd Ibrahim TARWOORE, ne a prezidã taasã, Sõ Egselãns Kolonell Asimi 

GOYITA, la Sõ Egselãns Zenrall Abdurahaman TSHIYAANI tika b nug sedr-

n-taar sebr sẽn wilgd tɩ b ziniga Sayɛll tẽmsã lagem-n-taarã zugu.      

Ne nug-tik-kãngã, AYEYƐS tẽms a tãabã taoor-rãmb le wilga b kẽes-n-meng 

menga, sẽn na n pids b tẽmsã nin-buiid raabo, la b kell n naag taab n tʋʋm b fãa 

tẽmsã nafa yĩnga.     

Sɛk-kaseng-kãngã pʋgẽ, AYEYƐS tẽmsã taoor-rãmb yãka noor tɩ yaa Sõ 

Egselãns Kolonell Asimi GOYITA sẽn ya tãrãzisõ wã toor soaba, n le ya Mali 

tẽngã naabã, n na lʋɩ AYEYƐS tẽmsã lagem-n-taar taoore, la na n yɩɩ yʋʋmd a 

ye pʋgẽ la a na n maan tʋʋm-kãnga, la na n yɩɩ Burkĩna Faso la b na n maan sẽn 

kẽed ne lagem-n-taarã wɛɛngẽ, depite-rãmbã pipi tigs-kasengã. B le zemsa taab 

n na n lugl lagem-n-taarã ligd tʋʋm-noor (bãnk) sẽn na n ges tʋʋmã weens ligd 

kiblg yelle, la b kams ligd sẽn na n sõng Ayeyɛsã tẽms pãng paasgo.   

Koɛɛg a yiib soabã, yaa sẽn na n togs tõnd tẽngã Minisr-dãmb taoor soab sẽn 

zĩnd  Izãn yʋʋmd 2024, tʋʋl-nif kiʋʋg rasem 24 n tãag sig-noy kiuug pipi raare, 

zood la tʋʋm wɛɛngẽ yĩng sẽn yɩ to-to .     

Kẽn-kãngã tʋlsmã yaa sẽn na n paas Burkĩna ne Irãn tẽmsã zems-n-taar pãnga. B 

kell n tũnug-a la ne Afrik la Irãn loagã kiblg tʋʋm wɛɛngẽ tigs-kasengã maaneg 

a yiib (02) soabã, ne Irãn tõog buud toor-toor wilgr a yoob (6) soab maanegẽ.    

Sõ Egselãns Apolineer Zoakimson KIYELƐM de TÃMBƐƐLA sẽn wa n be Irãn 

wã, a kell n gilg n gesa kʋʋrã ne zab-teed maaneg  lozind-rãmba. Zoodã wɛɛngẽ, 

kẽn-kãngã yɩɩ sabaab tɩ Irãn tẽngã taoor-rãmb bãng Burkina Faso laogã sẽn zem 

to-to, la b paam tɩ Irãn na n kẽes a meng n teel tõnd tẽngã t’a zab ne bãana gãag 

kaalem . A le sõngame me tɩ b mag n ges b sã n tõeme me tɩ Irãn sɩls wat 

Burkĩna Faso, tɩ viisa ra le zĩnd tẽms a yiibã sʋk ye. Irãn tẽngã taoor rãmb 

sakame n na n kõo tõnd tengã nin-buiid tʋʋm-minim bãngr la zãmsg buud toor-

toore.  

Minisr-rãmbã taoor soab kell n talla sõasg ne burkĩnabɛ nins sẽn vɩ-b Irã wã me. 

B sõasgã pʋgẽ, burkĩnabɛ nins sẽn vɩ-b Irã wã wilga b sũ-noog ne Tãrãzisõ wã 

toor-rãmba, sẽn kẽed n zabr ning b sẽn maand ne nin-wẽnsã n na kogl nin-

buiidã, la b wilg tɩ b tõe yãag-b la nao-kẽnd-kãng wɛɛngẽ, raab sã n wa beẽ.  

Koɛɛg a yiib soabã yaa sẽn kẽed ne Burkĩna Faso sẽn na n tʋm neb tɩ b tɩ naan  

Nikaragoa nin-buiidã  sẽn n yɩk n yeel tɩ b pa sak worb ning b naabã sẽn n 

maand bãmb tɩ boond tɩ Revolisõ sãndinistã yʋʋm 45 soab tẽegr b sẽn yalsg tɩ na 

yɩ yʋʋmd 2024, sẽoog kiuug 19 raar Managoa sẽn ya Nikaragoa galen-tẽng a ye 

pʋgẽ  

Tõnd tẽngã naagr tig-kãngã maanegẽ, na n yɩɩ sabab n paas zoodã ne zems-n-

taarã sẽn be Burkĩna Faso ne Nikaragoa sʋkã pãnga.   

II.4. Minisr ning sẽn get-a lozind-dãmba, leebgo, nug tʋʋma, ãnterpiriis-bãoones 

la sẽn zems-b yellã zẽka koees a yiib (02) minisr-rãmbã tigsgẽ. 

Pipi koɛɛgã yaa sẽn kẽed ne Burkĩna Faso sẽn na n tʋm neb Kamerund tɩ b tɩ 

naag tẽms wʋsg nus-tʋʋm tig-tẽegr kibs b sẽn boond tɩ Siyayɛrs a nii (8) soabã,  

b yalsg tɩ na n yɩ yʋʋmd 2024, sẽoog kiuug 22 raar n tãag a rasem 31 raar 

Yawude sẽn ya Kamerund na-tẽngẽ.   

Gom-yẽgrã b sẽn yãk tẽeg-kãngã yĩngã yaa « tɩ kibay kũun te-paalã yɩ nug-

tʋʋmã yidg-n-kaoosg ne sẽn maand-b nug-tʋʋmã kõom a pugẽ nao-kẽndr 

bũmbu».   

Siyayɛrse wã, yaa zĩig afrikẽ-rãmb nins sẽn maand-b nug-tʋʋmã sẽn tõe n wilg b 

bãngr tʋʋm-minimã wɛɛngẽ, la a yɩ sabab tɩ nebã tõog n bãng b teedã b sẽn 

maana, la b le paam tõkr ne raad kãas b tʋʋmã kiblg wɛɛngẽ. 

Koɛɛg a yiib soabã yaa koɛɛg sẽn kẽed ne kiuug b sẽn yãke, tɩ Iyemowa 

(UEMOA) tẽmsã pʋsẽ, yaa kiuug sẽn ya teed b sẽn maand tẽn-kãens pʋsẽ rɩɩb 

kiuugu, tɩ b rat n maan a naoor a 5 soabã 2024 yʋʋmde, zĩ-likr kiuug pipi daare, 

n tall n tãag a rasem a 7.  

Tẽmsã sẽn be Iyemowa wã pʋgã, ne Afirik tẽms wĩndg sẽn lʋɩtẽ laog zãab la a 

ligd-rãmb yell gesg lagem-taarã sull neb sẽn yãk gom-zu-raoog tʋʋmdã yĩnga, la 

woto : « Tõnd tẽmsã pʋsẽ teed raabo, lozĩnd-dãmb yidgr tʋʋm zãn-da-luka,  

la Iyemowa (UEMOA) wã tẽms laog zãab pãng la b wags-n-taar tʋʋm-

teoogo ». 

Raab sẽn be tʋʋm-kãngã pʋgẽ, yaa modg tɩ tʋʋmã b sẽn siglã sõng tɩ teed nins 

sẽn maand Iyemowa (UEMOA) tẽmsã pʋsẽ ra-n-dɩ piuug zĩ-likr kiuugã pʋgẽ, 

tʋʋmdã sẽn na n paam pãng yĩnga.  

Burkĩna Faso tẽngã pʋgẽ, kibsã b na n dɩk-a lame, n naag ray b sẽn yãke, tɩ yaa 

kẽes-m-meng tẽng-n-biilim tʋʋm pʋgẽ daya, tɩ fãa yɩ wakat yɛnga.                          

II.5. Minisr ning sẽn get-a yĩn-wɩsgre, kom-bɩɩb koglgo, la tʋʋm luglg yellã zẽka 

koɛɛg tigsgã pʋgẽ n wilg tɩ Burkĩna Faso kẽng n tɩ naaga yĩng-wɩsgr tʋʋm sẽn 

boond tɩ Sãmpiyona dafirik datletisim, a naoor 23 soaba, Doaala sẽn be 

Kamerun tẽnga. 

Tʋʋmdã sẽn tigim neb sẽn yɩ gãndaad b taab sʋk Afirik tẽms yĩn-wɩsgr reem 

pʋgẽ bãmb sõor na maan 2 500 sõngame, tɩ Burkĩna Faso tẽngã paam sãnem 

meday yɩgbã wags-taab zĩigẽ, a yembre me yaasa, pagbã zoees zĩigẽ, n kɩt t’a 

lebg 14 soaba, tẽms 49 sʋka.  

Tigsgã rãmb naaga taab n dɩk pʋʋsem n taas sẽn tʋm-b tɩ yɩ neer tʋʋm-kãngã 

pʋgẽ wã, n pẽgd-b la b kengd b pelse, n wilg-b tɩ wags-taab sẽn wat poorẽ, bɩ b 

mao tɩ tʋʋmdã tall rasend n yɩɩg woto. 

III.1. B SẼN DƖK NED FÃA N LƲƖƖS TƲƲMD TAOORE, NE A 

TƲNTƲMBRE 

A. NA-ZAKẼ SẼN YA PERZIDÃ DI FASO WÃ TƲƲM ZĨIGẼ 

- A Mise Asan TÃMBƲƲRA, Matrikill 75 670 P, sẽn ya minisr sẽn pid a 

meng reega tõogo, n lebg Burkĩna Faso tẽng ãmbasadɛɛr n na n to zĩnd 

Kowɛt tẽnga ;  

- A Mise Yakuba BILA, Matrikill 212 301 W, sẽn ya sagend n be laog 

zãab tʋʋm zĩigẽ paama naam, n lebg tʋʋm-noor ning sẽn get vɩɩm-n-taar 

wɛɛngẽ laog zãab sẽn boond tɩ Apɛk (APEC) tʋʋm zĩigẽ zu-raoog soaba ; 

- A Mise Boroma TARWOORE, Matrikill 49 124 L, sẽn ya ẽspɛktɛɛr n 

be lampo la tags-rãmb reegr tʋʋm zĩigẽ paama naam, n lebg tẽn-tõrã sull 

sẽn get zĩisã yell tɩ b boond koɛɛg-koɛɛg tɩ Ayɛnseyɛfã (ANCF) taoor 

soaba  ; 

- A Mise Feligs Sarl DALLA, Matrikill 212 272 V, sẽn ya tẽn-gãongã pas-

n-pʋɩ tʋʋm vaees-n-gɛsg soab paama naam, n lebg tẽn-tõrã sull sẽn get 

zĩisã yelle, a vaees-n-gɛsg tʋʋm wɛɛngẽ, la mo-yõsr remsg tʋʋm taoor 

soaba. 

B. MINISTEƐR NING SẼN GET YÕ-KOGLGO, SODA-KƲD BƖ 

ÃNSIYẼ KÕMBATÃ-RÃMB YELLÃ ZĨIGẼ  

- A Mise Ismayɛll NAMOANO, sẽn ya sodaas na-kãseng paama naam, n 

lebg tʋʋm-noor ning sẽn get-a yõ-koglg rabay baoob yell tɩ b boond 

koɛɛg-koɛɛg tɩ Senesã (CNES) tʋʋm taoor soaba.                                   

C. MINISTEƐR NING SẼN GET BƲ-KAOORE, NINSAAL YEL-

SƐGDƖ WAOOGRE, TƲƲM-NOY KIBLGU, LA TÕOG TƲƲMD 

TEED GŨUB YELL ZĨIGẼ 

- A Mise Marsɛll ZÕNGO, Matrikill 212 340 G, sẽn ya sagend n be tʋʋm-

noor ning sẽn get-a ninsaal yel-segdɩ waoogr yellã paama naam, n lebg 

tʋʋm-no-kãng tʋʋm zu-raoog soaba ; 

- A Mise Emill Fidɛl Konasi DALA, Matrikill 130 430 U, sẽn ya bʋ-

kaooda, mazɩsra paama naam, n lebg sõngr sẽn kẽed ne bʋ-kaoor zĩigẽ 

ligd-yaoods tʋʋm-noorã sẽn boond tɩ Faaz (FAG) tʋʋm taoor soaba ; 

- A Mise Isa Abdul-Jabbar Suuri MAIGA, Matrikill 130 299 R, sẽn ya bʋ-

kaooda, mazɩsra paama naam, n lebg tẽn-torã tʋʋm-noor sẽn get paoong 

nins b sẽn deegã zãab yell tɩ b boond tɩ Anagraask (ANAGRASC) tʋʋm 

zu-raoog soaba ; 

- A Mise Diyedone BÕNKŨNGOU, Matrikill 130 382 D, sẽn ya bʋ-

kaooda, mazɩsra paama naam, n lebg tʋʋm-no-sak ning sẽn get-a bʋʋd 

kaoobo, ninsaal yel-segdɩ waoogre, tʋʋm-noy kiblgu, la tõog tʋʋmd teed 

gũub yell tʋʋm taoor soaba. 

D. MINISTEƐR NING SẼN GET KIBAY KŨUN TƲƲM-TE-PAAL 

LUGLG TƲƲM-NOYÃ PƲSẼ, LA B PIUUGR YELL ZĨIGẼ  

- A Mise Teegwẽnde Idriis TINTO, Matrikill 255 514 L, sẽn ya bãng-

kãag soab ẽnformatikã te-naaneg tʋʋm pʋgẽ paama naam, n lebg 

ministɛɛrã bãng-minim tʋʋm wɛɛngẽ sagenda.  

E. MINISTEƐR NING SẼN GET LOZIND-DÃMBA, LEEBGO, NUG 

TƲƲMA, ÃNTERPIRIIS-BÃOONES LA SẼN ZEMS-B YELLÃ 

ZĨIGẼ  

- A Mise Edoaar KABOORE, Matrikill 247 184 L, sẽn ya laog zãab tʋʋm 

zĩigẽ sagend paama naam, n lebg ministɛɛrã vaeesg tʋʋm yel-gɛta. 

F. TƲƲM-NO-SAK NING SẼN GET GOFNEERE, LA MINISR-

DÃMBÃ TIGSG TƲƲM YÕGNEG YELL ZĨIGẼ  

- A Mise Zɩslẽ MILOOGO, Matrikill 245 174 C, sẽn ya laog zãab tʋʋm-

kibind paama naam, n lebg leta raas mooneg tʋʋm taoor soaba. 

III.2. KÕNSƐY DADMINISRASÕ TƲƲM ZĨISẼ TAOOR REEGRE 

Minisr-dãmbã yãka neb b tigsgã pʋgẽ, n lʋɩɩs-b Kõnsɛy dadminisrasõ wã tʋʋm 

taoore : 

- SIDWAYA tʋʋm-noorã, la Ɛrtebe (RTB) sẽn ya tʋʋm-noor ning sẽn get-a 

Burkĩna Faso kibay kisg la yel-maandɩ yiisg paama yãkre, ministɛɛr ning 

sẽn get-a kibay kũuni, rog-n-mik koglgo, te-naanego, la tẽn-kaagr yellã 

tʋʋm yĩnga; 

- tʋʋm-noor sẽn get bãng-minim tʋʋm piuugr yelle, Apɛn (APEN), lozind-

dãmba, leebgo, nug tʋʋma, ãnterpiriis-bãoones la sẽn zems-b ministɛɛrã 

tʋʋm yĩnga.   

Tigsgã rãmb kell n zĩndame, n bal n yãk neda, n lʋɩɩs-a tʋʋm-noor ning sẽn get-a 

bãng-minim tʋʋm piuugr yellã, b sẽn boond a soab koɛɛg-koɛɛg tɩ Apɛn (APEN) 

kõnsɛy dadminisrasõ tʋʋm pʋgẽ, n kɩt t’a lebg tʋʋmdã taoor soaba.   

 A. KIBAY KŨUNI, ROG-N-MIK KOGLGO, TE-NAANEGO, LA TẼN-

KAAGR MINISTƐƐR ZĨIGẼ 

Minisr-dãmbã tigsg saka noy a yiib (2) sẽn gãnege. 

Pipi no-rɩkdgã sẽn gãnegã pʋgẽ, b yãka a Mise Bakary KONE, Matrikill 

117 403 C, sẽn ya sagend kibay kũuni tʋʋm zĩigẽ, sẽn kẽed ne a bãng-baoosg la 

a tʋʋm-minim tʋʋm pʋgẽ, n kõ-a tõogo, t’a na n deeg leta zĩig n lebg tʋʋm-

kibinda, n tʋm ministɛɛr ning sẽn get-a kibay kũuni, rog-n-mik koglgo, te-

naanego, la tẽn-kaagr yellã yĩnga, SIDWAYA sẽn ya sɛb gʋlb zĩiga, t’a na n 

tʋʋm kõnsɛy dadministrãso tʋʋm pʋgẽ, la wakat b sẽn yãk n kõ-a t’a na n tʋm 

pipi segd n zemsa yʋʋm a tãab (3) tɛka. 

No-rɩkdg a yiib soabã sẽn gãnegã pʋgẽ, yaa a Mise Bʋrɛɛm LÃNKÕANDE, 

Matrikill 111 394 F, sẽn ya kibay kũun tʋʋm zĩigẽ, a bãng-baoosg la a tʋʋm-

minim tʋʋm sagenda, la b yãk t’a na n deeg leta zĩig n lebg tʋʋm-kibinda, n tʋm 

perzidã di Faso wã tʋʋm zĩigẽ, Ɛrtebe (RTB) sẽn ya tẽngã kibay kɩsg la tʋʋm-

maandɩ yiisg la a yãab tʋʋm-no-sak yĩnga, a kõnsey daminisraso wã tʋʋm pʋgẽ, 

la wakat b sẽn yãk n kõ pipi tʋʋmdã maaneg yĩng segd n zemsa yʋʋm a tãabo (3) 

tɛka.  

B. MINISTEƐR NING SẼN GET BƲ-KAOORE, NINSAAL YEL-SƐGDƖ 

WAOOGRE, TƲƲM-NOY KIBLGU, LA TÕOG TƲƲMD TEED GŨUB 

YELLÃ ZĨIGẼ 

Tigsgã rãmb sak n dɩka noy a yiibu (2), sẽn ya noy b sẽn zoe n gãnege. 

Pipi soabã gãnegr pʋgẽ, b tũusa a Mise Mambila BÃNSE, Matrikill 96 516 D, 

sẽn ya laog zãab sagenda, n kõ-b naam tɩ b na n deeg leta zĩiga, n lebg tʋʋm-

kibinda, lozind-dãmba, leebgo, nug tʋʋma, ãnterpiriis-bãoones la sẽn zems-b 

yell ministɛɛr yĩnga, Apɛn (APEN) sẽn ya tʋʋm-noor sẽn get-a bãng-minim 

tʋʋm piuugr yellã kõnsɛy dadminisrasõ pʋgẽ,  tɩ b pipi tʋʋma wakat b sẽn yãk n 

kõ tɩ b tʋm segd n zems yʋʋm a tãab (3) tɛka. 

No-rɩkdg a yiib soabã gãnegr pʋgẽ, yaa a Mise Mambila BÃNSE, Matrikill 

96 516 D, sẽn ya laog zãab sagenda, la b kõ naam, t’a lebg Apɛn (APEN) sẽn ya 

tʋʋm-noor sẽn get bãng-minim tʋʋm piuugr yellã kõnsey dadminisrasõ tʋʋm 

taoor soaba, t’a na n dɩk yʋʋm a tãabo (3), n maan a pipi tʋʋmde. 

